
GOUVÈNÈ CUOMO PREZANTE BIDJÈ ETA NEW YORK NAN KONTE MONROE 

 

Bidjè adopte a bay $113 milyon dola nan soulajman taks sou pwopriyete sou yon peryòd twazan ak 

ogmante asistans pou lekòl a $90 milyon dola 

 

Gouvènè Andrew M. Cuomo jodia te prezante pwen enpòtan yo nan Bidjè Eta New York 2014-2015, 

katriyèm bidjè konsekitif atan ki kenbe ogmantasyon depans anba de pousan, nan Irondequoit. Bidjè a 

bay $1.5 bilyon dola nan koupe taks sou pwopriyete pou ede mèt kay New York yo ak ankouraje 

gouvènman lokal yo pou ogmante efikasite, transfòme lekòl yo ak ogmante depans nan edikasyon nan 

yon rekò 5%, ak diminye pousantaj taks sou antrepriz yo a zewo.  

 

“Katriyèm bidjè konsekitif atan sa a ap kontinye bati sou pwogrè Eta pandan twazan ki sot pase yo ak 

angajman pou grandi ak devlope ekonomi an ak kreye bon travay pou Nouyòkè yo ak Fanmi yo,” 

Gouvènè Cuomo te deklare. “Li kenbe disiplin fiskal nou an nan kenbe ogmantasyon depans anba de 

pousan, pandan lap egalman koupe jiska $1.5 bilyon dola nan taks sou pwopriyete pou ede mèt kay yo 

fè fas avèk pwoliferasyon non dirab nan gouvènman lokal yo. Bidjè a egalman gen ladan gwo 

envestisman nan edikasyon ki pral transfòme lekòl nou yo, sa ki gen ladan yon ogmantasyon nan èd leta 

pa plis pase $90 milyon dola pou lekòl yo nan rejyon Finger Lakes ak sipòte pwogram kalite pre-k nan 

tout eta. Envestisman sa yo, ansanm avèk anpil lòt pwovizyon, se sa ki rann bidjè sa yon modèl reyisi 

pou siksè ki pral kontinye fè New York vin pi fò, pi konpetitif, ak pi abòdab pou tout moun.” 

 

Soulajman nan Taks 

 

Bidjè a gen ladan yon nouvo kredi taks sou pwopriyete ki bay soulajman a mèt kay New York yo ak 

adrese youn nan pi gwo pwoblèm taks eta ki elve–ak diminye nan kantite gouvènman lokal yo. Pandan 

twazan pwogram lan pral bay plis pase $1.5 bilyon dola nan soulajman taks dirèk sou pwopriyete, e 

rejyon Finger Lakes pral wè yon epay total pandan twazan de $113 milyon dola. 

 

Pake soulajman taks sou pwopriyete deziyen pou rekonpanse gouvènman lokal yo ak distri lekòl yo pou 

pataje sèvis ak redwi chaj finansye sou kontribyab yo. Nan premye ane plan refòm lan, Nouyòkè yo anba 



Haitian Creole 

plan refòm nan pral resevwa soulajman nan taks sou pwopriyete si gouvènman lokal yo rete nan barèm 

taks sou pwopriyete a.  

Rediksyon taks sou pwopriyete pral etann pou dezyèm ane a nan jiridiksyon yo ki konfòme avèk barèm 

taks e ki te mete yon plan annavan pou ekonomize yon pousan nan prelèvman taks pa ane, pandan 

twazan. Pandan lokalite yo kapab ofri yon varyete apwòch, plan an deziyen pou rekonpanse gouvènman 

konte yo ak distri lekòl yo pou òganize ak fasilite yon pwosesis ak soumèt yon plan nan echèl rejyonal 

oswa nan echèl konte a BOCES pou apwobasyon.  

Sipò pou Lekòl yo  

Satisfè bezwen edikasyon elèv New York yo bay yo yon chemen pou yo prospere ak zouti pou yo vini 

manm prodiktif nan sosyete a, pandan yap egalman ba yo yon avni ekonomik ki pi ansekirite pou eta. 

Bidjè a gen ladan yon seri aksyon ki bati sou pwogrè twa dènye ane yo pou asire tout elèv New York yo 

resevwa yon edikasyon de kalite.  

• Èd Lekòl: Bidjè a gen ladan yon $1.1 bilyon dola – oswa 5.3% ogmantasyon nan èd edikasyon 

pou ane lekòl 2014-15. Distri lekòl ki gen gwo bezwen yo ap resevwa plis pase 70 pousan 

ogmantasyon ki atribye pou ane 2014-15. Rejyon Finger Lakes pral resevwa plis pase $1.7 

bilyon dola nan Èd Lekòl, ak yon ogmantasyon de plis pase $90 milyon dola. 

• Jounen Konplè inivèsèl pre-k nan tout eta: Bidjè a bati sou siksè premye jounen konplè 

pwogram pre-k ki finanse pa eta nan angaje pou envesti $1.5 bilyon dola sou yon peryòd 

senkan pou sipòte premye faz pwogram inivèl jounen konplè pre-k nan tout eta. 

• Pwoteje Chwa pou tout timoun New york yo: Bidjè a ogmante finansman frè lekòl pou elèv 

lekòl chatè yo sou yon peryòd twazan, $250 dola pa elèv nan premye ane a; $350 dola nan 

dezyèm ane a, ak $500 dola nan twazyèm ane a. Bidjè a pral egalman pwomote kwasans 

lekòl chatè yo nan adrese bezwen etablisman yo, e lekòl chatè yo pral elijib pou finansman 

pre-matènèl. 

• Enplemantasyon Refòm sou Baz komen: Bidjè a adopte an lwa yon seri rekòmandasyon pou 

imedyatman amelyore aplikasyon Baz Komen nan Eta New York, enkli entèdiksyon “tès ti 

wonn” ofisyèl yo pou timoun pitit yo, pwoteje elèv yo kont tès wo nivo ki baze sou rezilta ki 

pa jistifye, asire ke tan enstriksyon an itilize pou anseye ak aprann men se pa nan kantite tès 

siplemantè ak pwoteje konfidansyalite elèv yo.  

Lòt Eleman Rejyonal Enpòtan 

• Pak Eta yo: Pwogram New York Works pral bay $90 milyon dola pou renove pak eta yo, 

kontinye enfizyon nan kapital dola pou pak New York yo. Yo pral bay yon total $10.6 milyon 

dola pou dis pak eta ak sit istorik yo nan zòn Rochester. 

•  Fon Pwoteksyon anviwònman: Fon Pwoteksyon Anviwonman 2014-15 (EPF) finanse a $162 

milyon dola e li gen ladan plizyè pwojè pou Hudson Valley. 

• Finger Lakes/ Basen Vèsan Lake Ontario: EPF la gen ladan $1.5 milyon dola, yon 

ogmantasyon de $200,000 pou Bidjè adopte 2013-14 la, pou pwoteksyon ak amelyorasyon 

kalite dlo a. 

• Zou, Jaden Botanik, ak Akwaryòm (ZBGA): Bidjè EPF la gen ladan $11.35 milyon dola pou 

ZBGA nan tout eta nan ane 2014-15. Pandan ke sibvansyon ZBGA pou 2014 potko detèmine, 

nan 2013, zou Rochester, jaden botanik ak akwaryòm yo te resevwa apeprè $398,000 dola 

nan sibvanson ki soti nan pwogram sa a.  

• Sibvansyon pou Jistis Anviwonman: Bidjè a gen ladan $490,000 dola pou sibvansyon (jiska 

$50,000 chak) pou pwojè yo ki baze sou òganizasyon kominotè kap adrese pwoblèm danje 

ak risk anviwonman. Sibvansyon spesifik yo poko detèmine pou ane kap vini an. 

• Akselere eliminasyon 18-A Sichaj Sèvis Piblik: Bidjè a akselere eliminasyon evalyasyon 

tanporè 18-a pou tout kliyan yo. Noyyòkè yo ap peye kèk nan to enèji ki pi elve nan peyi a, e 

evalyasyon sèvis piblik tanporè ajoute sou chaj sa a pou fanmi ak biznis yo ki an difikilte. 

Bidjè a pral pèmèt biznis ak rezidan yo ekonomize $600 milyon dola pandan twa pwochen 

ane yo. 

• Pwogram Sibvansyon Volontè pou Rezèv Enèji nan Estasyon Gaz yo (Nò New York): New 

York se premye eta nan peyi a ki genyen yon plan konpreyansif pou asire ke yo kenbe enèji 

nan estasyon gazolin ki lokalize nan pwen estratejik nan yon sitiyasyon ijans. $3.1 milyon 

dola nan finansman federal pral disponib pou apeprè 241 estasyon gazolin nan pati nò a ki 

lokalize a yon demi mèt de sòti yo sou otowout enpòtan yo ki volontèman enstale kapasite 

rezèv an enèji. 

• Estasyon Eksperyans Agrikòl Eta New York (Geneva): Apeprè $600,000 nan finansman 

asistans lokal Agrikilti & Mache pral bay a Estasyon Eksperyans Agrikòl NYS, ki jere pa 

Cornell, pou plizyè inisyativ rechèch agrikòl, enkli $200,000 pou yon pwogram pou evalye ak 

teste houblon ak varyete lòj nan New York. 

• Kontinye siksè REDC yo: Konsèy Devlopman Ekonomik Rejyonal te kreye nan 2011 te 

ranplase apwòch anwo anba a devlopman ekonomik avèk yon pwosesis ki konsantre sou fòs 

inik ak priyorite yo nan chak rejyon. Bidjè Egzekitif la gen ladann $150 milyon dola nan 

nouvo finansman kapital devlopman ekonomik fleksib ak $70 milyon nan kredi enpo Eta pou 

yon katryèm seri pwosesis REDC. 

• Pwogram Transfòmasyon Ekonomik: $32 milyon dola pou sipòte kominote ki afekte yo pa 

fèmti ki te anonse anvan yo nan kat etablisman koreksyonèl nan jiyè 2014 ak nenpòt fèmti 

de etablisman jistis jivenil nan 2014-15. (REMAKE: Etablisman koreksyonèl Butler nan Rejyon 

Finger lakes sansè fèmen). Kominote sa yo pral anmezi pou itilize finansman yo pou apiye 

envestisman sektè prive a ki kreye djòb ak sipòte inisyativ ki transfòme ekonomi yo. Kat sit 

etablisman koreksyonèl ki aliyen avèk yon inivèsite pral egalman elijib pou enklizyon 

pwogram START-UP NY. 

• Inisyativ Devlopman Ekonomik Kontinye: Bidjè adopte a pral kontinye sipòte plizyè pwojè, 

sa ki gen ladan $872,330 pou Sant Ekselans Rochester nan Photonics, $872,330 pou sant 

Ekselans nan Rochester nan manifakti dirab, $872,330 pou Sant Ekselans Rochester nan 

Done Syans, $600,000 pou Depo Lame Seneca, ak $2 milyon dola pou efò retansyon baz 

militè yo. 

• Elaji epi lanse yon lot seri NYSUNY 2020: Bidjè a gen ladan $55 milyon dola pou yon nouvo 

seri sibvansyon elaji de NYSUNY 2020. Nou pral bay priyorite a plan yo ki itilize teknoloji pou 

amelyore siksè akademik ak opòtinite travay pou etidyan yo, ogmante patenarya piblik prive 

atravè pwogram START-UP NY, ak pi byen konekte elèv yo a mache travay la. 

• Otorite Transpòtasyon Rejyonal Genesee Rochester (RGRTA): Sèvi zòn yo nan konte 

Monroe, Genesee, Livingston, Orleans, Wayne, Wyoming ak Seneca, ogmante pa $969,000 

sou yon baz ane pa ane pou yon total $33.6 milyon dola. 

